
ABSTRAK 

Satu kajian tentang keupayaan ekstrak tumbuhan Nerium oleander L. sebagai agen 

anti-kotoran dalam cat kapal telah dijalankan. Kajian difokuskan kepada perlekatan 

teritip dan kerang pada plat logam yang telah disapu menggunakan cat terubahsuai, 

iaitu cat biasa yang telah ditambah dengan ekstrak Nerium. Ekstrak kasar Nerium 

diperolehi dengan merendam daun Nerium dalam metanol, larutan kemudian 

dipekatkan menggunakan penyejat putar dan dikeringkan sebelum ditambah ke dalam 

cat biasa pada kuantiti yang berbeza. Plat-plat direndam dalam air bertempat di 

Sungai Warisan, Likas selama 9 minggu. Keputusan kajian menunjukkan plat yang 

telah disapu dengan sampel cat yang mengandungi kuantiti ekstrak yang paling tinggi 

didapati berkesan untuk menghalang perlekatan teritip dan kerang selama lebih kurang 

4 -5 minggu sebelum dicemari oleh organisma marin ini. 

EXPERIMENTAL ON NERIUM OLEANDER L. AS ANTIFOULING AGENT 

IN PAINT 

ABSTRACT 

A study about the potential of Nerium oleander L. extract as antifouling agent in 

antifouling paint has been carried out. This study was focused on the settlement of 

barnacles and mussels on the plats that have been coated with the modified paint, 

which is ordinary paint added with Nerium extract. The crude extract of the plant was 

obtained by soaking the leaves of Nerium in methanol, concentrated the solution using 

rotary voparator and dried before it could be added in different quantity to the ordinary 

paint. The plats were immersed in Sungai Warisan, Likas for about 9 weeks. The 

result shows that plats with the highest quantity of Nerium extract managed to retard 

the settlement of barnacles and mussels for about 4 - 5 weeks before being fouled by 

these organisms. 

BAB1 

PENDAHULUAN 

1.1 Pengenalan 

Sejak kapal mula dibina oleh manusia, mereka telah mengaplikasi berbagai cara untuk 

melindungi struktur bawah air daripada lekatan hidupan marin. Cat anti-kotoran 

(antifouling) digunakan untuk tujuan melindungi bahagian bawah air seperti rangka 

kapal, kapal selam, pelampung. dan sebagainya daripada dilitupi oleh organisma 

kotoran marin. (Philip, 1973). Kebanyakan cat anti-kotoran yang digunakan pada hari 

ini adalah sangat berkesan kerana menggunakan bahan toksik berasaskan logam berat 

di dalam formulanya. Penggunaan logam berat ini dalam persekitaran marin telah 

mengganggu organisma marin dan menyebabkan penggunaan cat anti-kotoran 

berasaskan logam berat diharamkan dan biosid berasaskan racun organik mula 

diperkenalkan sebagai alternatif kepada kompoun organotin dalam cat anti-kotoran 

(Konstantinou & Albanis, 2004 ). 

Pengharaman ini menyebabkan perubahan yang besar dalam industri cat anti

kotoran. Berbagai jenis cat anti-kotoran mula dikaji dan diapJikasi untuk 

menggantikan cat tersebut, namun cat-cat berkenaan juga mempunyai kesan toksik 

terhadap organisma marin bukan sasaran (Konstantinou & Albanis. 2004). Walau 

bagaimanapun, sejak bahan aktif biologi diperkenalkan ke dalam cat anti-kotoran, 

kajian terhadap alternatiflain masih diteruskan (Kjaer, 1992). 

Cara yang paling biasa digunakan untuk menghalang perlekatan organisma 

kotoran adalah menggunakan cat yang mengandungi biosid yang bertindak ke atas 

organisma marin melalui penyebarannya ke dalam persekitaran air (Mellouki et al., 

1989). Maka, satu inisiatif diambil di mana bahan raeUD daripada tumbuhan akan 

digunakan sebagai agen di dalam cat anti-kotoran menggantikan bahan toksik 

berasaskan logam berat yang mana mendatangkan mudarat kepada organisma marin 

dan juga manusia. 

Oleh itu, daun dan tangkai Nerium oleander digunakan sebagai sampel untuk 

mendapatkan racunnya memandangkan tumbuhan ini adalah antara tumbuhan yang 

sangat beracun kepada manusia dan haiwan temakan (Ramachandran & 

Subramaniam, 1993) selain daripada tumbuhan hiasan laman yang agak senang 

diperolehi. Racun dalam tumbuhan ini diharapkan agar dapat memberi kesan toksik 

yang sarna kepada organisma kotoran marin seperti mana kesan toksiknya kepada 

manusia dan haiwan temakan . 

1.2 Objektif Kajian 

Objekti kajian adalah mengkaji keupayaan racun daun tumbuhan Nerium sebagai 

agen dalam cat kapal anti-kotoran. Pengujian dijalankan dengan menambah ekstrak 

Nerium ke dalam cat biasa, disapu pada plat logam dan direndam untuk pemerhatian 

terhadap perlekatan organisma kotoran marin. 

1.3 Skop Kajian 

Skop kajian ini hanya menumpukan pemerhatian terhadap lekatan organisma kotoran 

marin kepada plat-plat logam yang telah dicat dengan beberapa sampel cat, iaitu cat 

biasa yang telah ditambah dengan ekstrak Nerium dalam kuantiti berbeza dan 

kemudiannya direndam di dalam air sungai selama 2 -3 bulan. Pemerhatian adalah 

diberi keutamaan terhadap pelekatan teritip dan kerang. 



BAB2 

ULASAN LITERATUR 

2.1 KETERANGAN BOTANIS NERIUM OLEANDER L. 

Nerium oleander tergolong dalam famili botani Apocynaceae. Nerium oleander Linn. 

atau nama lainnya Nerium indicum Miller; Nerium odorum So lander lebih dikenali 

sebagai "oleander" atau "rose bay," merupakan pohon renek yang bertabur dari Cape 

Verde sehingga Jepun, dan juga tumbuh di tempat lain. Tumbuhan ini juga dikenali 

sebagai anis, pedendang, bunga jepun atau sudu ayah dalam masyarakat kita. 

Tumbuhan ini merupakan tumbuhan yang sangat beraeun dan membawa kesan toksik 

kepada manusia dan semua jenis binatang temakan (Ramachandran & Subramaniam, 

1993; Muhammad & Mustafa, 1994; Quattrocchi, 2000; Wiart, 2002). 

Tumbuhan jenis renek ini biasanya ditanam di taman majlis perbandaran, 

taman rekreasi, di tepi bangunan dan juga sebagai pokok hiasan laman dan juga 

hiasan jalan (McAuslane & Bennett, 1995). Ia mempunyai getah yang tidak bewarna. 

Daunnya agak ringkas, keras dan tajam dengan kelebaran 2 em, dan biasanya tersusun 

dalam pusaran tiga. Tangkai daun adalah pendek dan tebal. Ia boleh mencapai 

ketinggian 3-7 meter. Kelompok bunga berwarna putih atau kelabu, merah ke ungu 

atau kuning kemerahan. Buah tumbuhan ini sangat jarang dijumpai dan ianya 

kelihatan seperti sepasang folikel yang berbentuk silinder (15em - 25 em) (Wiart, 

2002). 

Menurut Wiart (2002), tumbuhan ini digunakan untuk menyegarkan jantung 

dan untuk menggalakkan pengurinan di sekitar Asia Tenggara. Di Indonesia, air 

rebusan daun Nerium di dalam minyak digunakan untuk memusnahkan larva lalat 

pada luka yang terinfeksi. Manakala, di Filipina, kulit dan daun yang dieampurkan 

dengan minyak digunakan untuk merawat penyakit herpes. Di Vietnam pula, pokok 

ini digunakan untuk merawat ' mycosis ' dan untuk melegakan radang. 

Menurut Mabberley (1990), bahagian daun, kulit kayu, bunga dan buahnya 

adalah sangat beraeun malahan asap akibat pembakaran daripada mana-mana 

keratannya adalah dilaporkan toksik. Hanya sehelai daun sahaja boleh menyebabkan 

maut dalam masa 24 jam. Simpton-simpton akbibat keraeunan oleander adalah radang 

usus, hyperkaliaemia yang ketara, pemblokan A - V, ventricular dysrhtmia dan 

kematian (Wiart, 2002). Dermatitis juga boleh berlaku kepada sesetengah orang yang 

memegang tumbuhan ini. Dua jenis kardiak glikosidoleandrin (3-glueosido-16-aeetyl 

terbitan gitoxigenin) dan nerin merupakan bahan penting yang menyebabkan 

kematian. Selain itu, toksinnya juga akan menyebabkan muntah-muntah, sakit perut, 

pening, tidak sedarkan diri, denyutan jantung menjadi lemah dan akhirnya kematian 

akibat kegagalan fungsi hati dan sistem pemafasan (Kingsbury, 1964~ Connor, 1977). 

Rajah 2.1 menunjukkan formula struktur oleandrigenin dalam tumbuhan ini. 

Rajah 2.1 Formula struktur oleandrigenin ( Wiart, 2002 ). 

Tumbuhan ini digunakan sebagai racun tikus dan serangga dalam masyarakat 

tempatan. La juga di laporkan digunakan dalam rawatan tradisional bagi mengubati 

sakit perut, demam, penyakit malaria, kusta, penyakit kelamin dan juga untuk 

mengugurkan kandungan. Tumbuhan ini juga pernah di guna sebagai ubat cacing. 

Larutan akueus daripada daun dan kulit pokok juga aktif sebagai racun ikan (Singh & 

Singh, 2002). 

Selain itu, daun atau bunga digunakan untuk menghentikan kesakitan atau 

ekzema, getah yang diperolehi daripada daun segar juga pernah direkodkan untuk 

merawat reumatisme. Buah daripada tumbuhan ini juga dilaporkan sebagai 

antireumatik dan sebagai penawar untuk penyakit kulit dalam ubatan tradisional 

masyarakat Saudi (Adam et al., 2001). 

Bahan beracun ialah glikosid steroidal (1.5% dalam daun) yang mana 

mengandungi tetrasiklik aglikon jenis kardenolid (C23). Oleandrin dan terbitan lain 

(glikosid daripada gitoxigenin dan 4-0-(fi-D-digitalose) adalah bertanggungjawab 

terhadap kemabukan dan bersifat kardiotonik. Oleandrin disenaraikan dalam Russian 

Pharmacopoeia (100 J.tg/tablet) untuk rawatan tekanan nadi rendah. Ekstrak metanol 

daun Nerium oleander L.(1 mg/mL - 2.5mg/mL) meningkatkan pengecutan vas 

daun Nerium oleander L.(1 mglmL - 2.5mglmL) meningkatkan pengecutan vas 

deferent dalam tikus dan dalam ileum tikus Belanda secara spontan dan dengan 

galakan elektrik tanpa penyekatan oleh agen pemblok adrenergik iaitu tolazoline 

(Wiart, 2002). 

Beberapa glikosid daripada Nerium oleander L. dilaporkan dapat 

menenangkan tikus (Siddiqui et al., 1997 ~ Begum et al., 1999). Mekanisma yangjelas 

tentang tindakan kardenolid terutamanya saponin triterpenoid belum diketahui dan 

jika penyelidikan yang lebih lanjut dibuat, mungkin satu penemuan baru bagi 

neurofarmakologikal akan ditemui. Sebahagian pecahan daripada tumbuhan Nerium 

dilaporkan 14 kali lebih berkesan sebagai racun moluska daripada nic/osamine, 

formothion dan phorate terhadap Lymnea acuminata iaitu sejenis siput air tawar . 

Racun Nerium juga berkesan kepada ikan C. Punctatus iaitu ikan kepala ular yang 

banyak ditangkap di India (Singh et al., 1997~ Singh & Singh, 2002). cis-Karenin 

(ICso = 15 ~glmL) dan trans-karenin (lCso = 7.5 ~glmL), 2 pentasiklik triterpenoid 

dalam Nerium oleander L. memusnahkan sel KB yang dikultur secara in vitro 

(Siddiqui et ai., 1995). 

Oleandrin juga menghalang pengaktifan NF-lCB dan penggiat protein-l dalam 

eksperimen yang dijalankan. Produk semulajadi yang boleh membantutkan 

pengaktifan NF-lCB ( faktor nuklear lCB) dan penggiat protein-l (AP-I) mungkin boleh 

menghalang pembentukan tumor dan radang. Oleandrin membantut pengaktifan NF

lCB yang digalakkan oleh faktor n nekrosis tumor. Sifat ini diperhatikan melalui 

penghalangan pemfosforilan dan pendegradasian IlCBn, satu penghalang pada NF-lCB. 

Oleandrin berjaya menghalang pengaktifan NF-lCB yang disebabkan oIeh forbol ester 

dan lipopolisakarida. Oleandrin juga menghalang pengaktifan AP-I yang disebabkan 

oleh nekrosis tumor faktor u dan agen lain, dan juga menghalang pengaktifan c-Jun 

NH2-terminal kinase yang disebabkan oleh nekrosis tumor faktor u. Ini mungkin satu 

permulaan kepada kebolehan oleandrin untuk membantutkan radang dan juga tumor 

(Manna et al., 2000). Gambar tumbuhan Nerium oleander L. Ditunjukkan dalam Foto 

2.1. 

Foto 2.1 Tumbuhan Nerium oleander 

2.2 PENGENALAN KEPADA CAT ANTI-KOTORAN 

Menurut Hare (1993) cat anti-kotoran (antifouling) dicipta oleh William Beale dalam 

tahun 1625 dan mula digunakan secara meluas sejak tahun 1860-an. Cat ini digunakan 

secara meluas pada struktur bawah air dengan tujuan melindunginya daripada 

perlekatan organisma-organisma kotoran marin (fouling) (Katranitsas et al., 2003). 

Organisma-organisma kotoran marin adalah seperti teritip, cacing tiub dan 

alga, yang mana cenderung mengumpul pada mana-mana pennukaan tenggelam. 

Keadaan ini akan meningkatkan seretan, yang juga akan mengurangkan kelajuan serta 

membazirkan bahan api sarna ada pada pengangkutan komersial ataupun tentera 

(Valkirs et aI. , 2003). Keadaan ini juga meningkatkan kadar pencemaran udara akibat 

pembakaran bahan api berlebihan (Hall et at., 2004). 

Selain itu, organisma kotoran marin juga menyebabkan keadaan lekuk- lekak 

pada rangka kapal yang mana memberikan kesan yang sangat besar kapada 

pergerakan kapal-kapal perang dan juga kapal selam. Lekatan organisma kotoran 

marin juga menyebabkan kemerosotan bahan kimia di dalam lapisan pelindung yang 

akan menyebabkan hakisan (Philip, 1973). 

Dalam industri pentemakan ikan, cat anti-kotoran digunakan ke atas jaring 

sangkar ikan bagi menghalang pelekatan dan pertumbuhan organisma kotoran marin. 

Organisma-organisma kotoran marin yang melekat pada jaring sangkar akan 

mengurangkan aliran air melalui sangkar dan akhirnya memberikan impak terhadap 

kadar aliran air dan juga amaun oksigen larut. Dalam pada itu, sangkar juga akan 

terjejas dan komuniti organisma kotoran marin berkemungkinan besar merupakan 

sumber punca penyakit (Hodson et at., 2000). 

2.3 KOMUNITI ORGANISMA KOTORAN MARIN 

Berbagai organisma kotoran marin yang telah diperhatikan. Ianya terbahagi kepada 

beberapa organism a utama yang telah dikenalpasti . Teritip (Cirripedia) merupakan 

kumpulan organisma kotoran yang paling banyak terdapat pada mana-mana struktur 

marin. Terdapat dua jenis yang utama bagi organisma ini yang disifatkan oleh bentuk 

cengkerangnya. Teritip "acorn" mempunyai bentuk seakan-akan bentuk kon manakala 

teritip "stalked" mempunyai tangkai yang akan membawa cengkerangnya di 

